З  А  П  И  С  Н  И  К
од 17-та седница на Советот на ОпштинаАеродром, одржана на 20.10.2022 година  со почеток во 16:30 часот, во просториите на ОпштинаАеродром
Присутни:
	1. Дејан Митески
	17.Сузана Делева

	2. Милка Тримчевска
	18.Томче Ѓуровски

	3. Стефан Синадиновски
	19. Љупчо Недески

	4. Љупчо Ацковски
	20. Даниел Самарџиски

	5. Сузана Павловска
	21. Александра Петковска Николовска

	6. Оливер Миланов
	22. Миле Климоски

	7. Антонио Петковски
	23. Дарко Масларковски

	8. Маријана Столевска Тасиќ
	24. Горан Костовски

	9. Станислав Николовски
	25. СањаНесторовскаЛазарова

	10.Лидија Стаменкова
	26. ДејанРистовски

	11.Бошко Петковски
	27. Благица Сековска

	12Валерија Анастасова
	

	13. Васе Канзуров

	14. Елена Мургоска Митреска

	15. Милутин Ристески

	16. Вангелина Мојаноска


	
Присутни се и претставници од Општинската администрација.
Претседателот Дејан Митески, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советоти Советот може полноважно да одлучува. 

Претседателот извести дека на седницата советникот Васе Канзуров е приклучен он-лајн
	
Претседателот отвори расправа по однос на Записникот на 16-та седница на Советот.
Бидејќи никој друг не побара збор Претседателот го стави на гласање Записникот.
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
Се констатира дека записникот е усвоен. 

Претседателот отвори расправа по однос на дневниот ред и извести дека се доставени предлог точки за дополнување на дневниотреди тоа:
Од страна на Градоначалник:

1.Предлог-Одлука за избор на спортски клубови, спортски здруженија и здруженија на граѓани кои организираат спортски манифестации кои ќе бидат поддржани од средствата на Буџетот на Општина Аеродром за 2022 година во делот на организација на спортски манифестации.
2.Предлог-Одлука за утврдување бесправен објект за кој не може да се изврши вклопување на објектот во урбанистичко-планска документација (објект на КП 2171/1 КО Кисела Вода 2)


3.Предлог-Одлука за утврдување бесправен објект за кој може да се изврши вклопување на објектот во урбанистичко-планска документација (објект на КП 5695/1 КО Кисела Вода 2)

И од страна на Советничката група на Левица

1.Предлог-Одлука за основање на јавно претпријатие на Општина Аеродром за производство на електрична енергија

Претседателот отвори расправа по однос на предлозите. 
Секретарот на Општина Аеродром Јулиана Павковска Боцевска  даде образложение по однос на предлогот од Советничката група на Левица Предлог-Одлука за основање на јавно претпријатие на Општина Аеродром за производство на електрична енергија каде што информираше декаво самата одлука е наведено  за формирање на Јавно Претпријатие за основачки влог се предвидени 2500 евра. Согласно одредбите на ЗЛС член 62 став 3 во секој пропис за чие извршување се потребни финансиски средства мора да ги содржи изворот на средства односно ставката во буџетот. Во ваков случај ова би било кршење на одредбите на ЗЛС. Доколку предлагачот се произнесе за обезедени средства, останува на Советниците да одлучуваат дали оваа точка ќе биде ставена на дневен ред.
За збор се јави Советникот Горан Костовски и образложи дека ова е Предлог-Одлука за основање на Јавно Претпријатие која би требало да почне од први Јануари што значи дека од наредниот буџет ќе се предвидуваат тие 2500 евра. Јавното Претпријатие да почне да се основа од 2023 година и да почне да произведува струја од Март. За овие 2500 евра ќе донесеме како Амандман во буџетот за наредната година, ова е само Предлог-Одлука за од први Јануари да се основа ова Јавно Претпријатие.
Претседателот на Совет Дејан Митески се изјасни дека не можеме од оваа година да предвидуваме обврски за буџет кој  е донесен за наредна година.
Советничката Благица Сековска се јави за збор и се изјасни дека нивниот предлог е во прилог на подобрување на функционирањето на Општината. Средствата кои што Општината ги троши за поголеми проекти ги троши за плаќање на сметки на училиштата и градинките. Нашиот предлог е многу едноставен, школите и градинките да се снабдуваат бесплатно со многу мала инвестиција. Многупати досега сме носеле иницијативи сега со одложено дејство, што е проблем ако се донесе иницијативата сега а да се спроведува со финансиски средства од новиот буџет.
Претседателот на Совет Дејан Митески одговори дека ако бил прочитан материјалот кој што е доставен ќе видите дека не се работи за иницијатива туку за Одлука за формирање Јавно Претпријатие.
Бидејќи никој друг не побара збор, Претседателот го заклучи претресот и ги стави на гласање предлозите за дополнување на дневниот ред.
Предлог-Одлука за избор на спортски клубови, спортски здруженија и здруженија на граѓани кои организираат спортски манифестации кои ќе бидат поддржани од средствата на Буџетот на Општина Аеродром за 2022 година во делот на организација на спортски манифестации.
ГЛАСАА: ЗА – 24 советници         ПРОТИВ – нема               ВОЗДРЖАНИ- нема
Се констатира дека предлогот е усвоен

Предлог-Одлука заутврдување бесправен објект за кој не може да се изврши вклопување на објектот во урбанистичко-планска документација ( објект КП 2171/1 КО Кисела Вода 2)
ГЛАСАА: ЗА – 16 советници         ПРОТИВ – нема               ВОЗДРЖАНИ- нема


Предлог-Одлука за утврдување бесправен објект за кој може да се изврши вклопување на објектот во урбанистичко-планска документација (објект на КП 5695/1 КО Кисела Вода 2)
ГЛАСАА: ЗА – 17 советници         ПРОТИВ – нема               ВОЗДРЖАНИ- нема
Се констатира дека предлогот е усвоен.

Предлог-Одлука за основање на јавно претпријатие на Општина Аеродром за производство на електрична енергија.
ГЛАСАА: ЗА – 11 советници         ПРОТИВ – нема               ВОЗДРЖАНИ- нема
Се констатира дека предлогот не е усвоен


Претседателот го стави ва гласање дневниот ред со дополнувањето.
ГЛАСАА: ЗА – 24 советници         ПРОТИВ – нема              ВОЗДРЖАНИ- 1 советник
Се констатира дека дневниот ред за 17-та седница е усвоен 

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледуваат како последни точки од дневниот ред, а пред точката Советнички прашања.
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
            Се констатира дека предлогот е усвоен 

Се премина на точките од дневниот ред

1-ва точка-Предлог-Програма за измена и дополнување на Програмата за поддршка на културата во Општина Аеродром за 2022 година.
За збор се јави Советникот Дарко Масларковскикаде што се изјасни дека го радува што Аеродром ќе добие три манифестации, се надева дека на следната седница ќе имаме комисија за култура која што ќе ги разгледа програмите. Советникот се надева дека манифестацијата која Левица обезбеди средства за амандман ќе биде на 19 Ноември. Советникот смета дека треба да го заживееме културниот живот на Општината.
ГЛАСАА: ЗА – 19 советници         ПРОТИВ – нема               ВОЗДРЖАНИ- нема
            Се констатира дека програмата е усвоена.

Претседателот даде предлог да има заедничка расправа по однос на точките 2,3,4 и 5 од дневниот ред.
 Претседателот отвори расправа по однос на точките.Бидејќи никој не се јави за збор истите беа ставени на гласање.

2-ра точка-Предлог-Заклучок за усвојување на Годишен извештај за работа на ЈУДГ Буба Мара за 2021/2022 година.
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
            Се констатира дека Заклучокот е усвоен.


3-та точка-Предлог-Заклучок за усвојување на Годишна програма за работа на ЈУДГ Буба Мара за 2022/2023 година.
ГЛАСАА: ЗА – 27советници         ПРОТИВ – нема               ВОЗДРЖАНИ- нема
Се контатира дека Заклучокот е усвоен.

4-та точка од дневниот ред –.Предлог-Заклучок за усвојување на Годишен извештај за работа на ЈДГОА Срничка за 2021/2022 година.
ГЛАСАА: ЗА – 27 советници         ПРОТИВ – нема            ВОЗДРЖАНИ- нема
Се констатира дека Заклучокот е исвоен 

5-та точка од дневниот ред –Предлог-Заклучок за усвојување на Годишна програма на ЈДГОА Срничка за 2022/2023 година.
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
Се констатира дека Заклучокот е усвоен.

По однос на шестата и седмата точка од дневниот ред Претседателот предложи заедничка расправа.

6-та точка –Предлог-Заклучок за давање согласност на Предлог-Правилник за внатрешна организација на работни места во ЈДГОА Срничка
ГЛАСАА: ЗА – 19 советници         ПРОТИВ – нема               ВОЗДРЖАНИ- нема
Се констатира дека Заклучокот е усвоен 

7-ма точка  - Предлог-Заклучок за давање согласност на Предлог-Правилник за систематизација на работни места во ЈДГОА Срничка.
Претседателот отвори расправа,бидејќи никој не побара збор претресот се заклучи и точката се стави на гласање.
ГЛАСАА: ЗА – 19 советници         ПРОТИВ – нема      ВОЗДРЖАНИ- нема
Се констатира дека Заклучокот е усвоен.

8-ма  точка  - Предлог-Заклучок за усвојување на Годишна програма за екскурзии на ООУ Браќа Миладиновци за учебна 2022/2023 година.
ГЛАСАА: ЗА – 27советници         ПРОТИВ – нема  ВОЗДРЖАНИ- нема
Се констатира дека Заклучокот е усвоен.

9-та точка од дневниот ред - Предлог-Заклучок за усвојување на Годишна програма за екскурзии на ООУ Лазо Ангеловски за учебна 2022/2023 година.
Бидејќи никој  не се јави за збор претресот беше заклучен и точката  беше ставена на гласање.
ГЛАСАА: ЗА – 27советници      ПРОТИВ – нема    ВОЗДРЖАНИ- нема
   Се констатира дека Заклучокот е  усвоен.

10-та  точка-Предлог-Одлука за исплата на финансиски средства како парична помош за социјално загрозени граѓани погодени од енергетската и финансиската криза.
За збор се јави Советничката Благица Сековска каде што праша зошто Општина Аеродром нема регистар за социјално загрозени случаеви кои што живеат на нејзината територија. Одговорното лице кажа дека Министерството за труд и социјала не ги дава тие податоци, мислам дека треба да има барем некаков број за да имаме претстава за што разговараме. Сметам дека Општина Аеродром на инсистирање на Советот може треба да изгласаме таков заклучок.
Претседателот на Совет Дејан Митески се согласи со предлогот на Советничката и смета дека треба да се даваат податоци,барем бројката на лицата со такви проблеми.
Претседателот го стави на гласање заклучокот Општина Аеродром да достави барање до Министерството за труд и социјала за податоци колку и доколку е возможно кои социјално загрозени лица живеат на територија на Општина Аеродром.
Заклучокот беше ставен на гласање
ГЛАСАА: ЗА – 27 советници         ПРОТИВ – нема ВОЗДРЖАНИ- нема
Се констатира дека заклучокот е усвоен.

Предлог-Одлуката за исплата на финансиски средства како парична помош за социјално загрозени граѓани погодени од енергетската и финансиската криза беше ставена на гласање.
ГЛАСАА: ЗА – 27 советници         ПРОТИВ – нема ВОЗДРЖАНИ- нема
Се констатира дека Одлуката е усвоена.

11-та точка  - Предлог-Одлука за одобрување на дополнителни финансиски средства на основно училиште на територија на Општина Аеродром.
Советникот Милутин се јави за збор каде што се изјасни дека се работи за доделување на 127 илјади денари согласно барање на ОУ Димитар Македонски, средствата се издвоени од програма Н 1 основно образование ставка 424440 поправки и одржување. Во барањето на ОУ Димитар Македонски покрај поправките кои се објективна потреба стои барање за консултански услуги за обука за канцелариско работење на новиот секретар во износ од 34000 илјади денари. Тука се поставуваваат две прашања, прво консултански услуги не можеме да ги влечеме од постапки поправки и одржување и второто прашање каков е тој секретар кој што е правник а има проблеми со одржување на архивата и документацијата. Следното прашање кое што се поставува е ако веќе штедиме зошто да даваме 34000 илади денари за консултански услуги за обука за канцелариско работење.
Претставник од Општинската администрација образложидека во самото барање од училиштето не е појаснето, не се работи точно за консултански услуги туку за средување на архивската граѓа која од старото училиште целосно е пренесено во салата додека се градело новото училиште.
Претседателот на Совет Дејан Митески се согласи со Советникот Милутин и смета дека ако се мисли на нешто такво тогаш требало така да биде пишано. Овде од тоа што е пишано не произлегува дека училиштето бара такво нешто, а уште помалку дека од оваа ставка ние можеме да префрлиме средства на училиштето. Од ставка поправка и одржување за одржување на консултански услуги.
Советникот Милутин Ристевски се јави за збор и кажа дека во барањето јасно пишува дека се бараат консултански услуги за обуки. Ако имало потреба од средување на документацијата, обезбедување простор за документацијата можеле така да наведат во барањето.
Секретарот на Општина Аеродром информираше дека согласно дадената забелешка имајќи предвид дека поради оправдани причини не се присутни колегите од секторот за финансии, овааточка ќе се повлече за да не настане неможност за нејзина реализација.


12-та точка  -Предлог-Одлука за давање на согласност на Годишен план за вработување на ЈДГОА Буба Мара за 2023 година.
Советникот Милутин Ристески се јави за збор и праша согласно материјалот за оваа точка во годишмниот план за вработување на јавната установа детска градинка Буба Мара за 2023 година стои дека на јавната установа Буба Мара и се потребни 14 нови работни места. Ме интересира дали оваа градинка немапотреба од негователи  и од друг кадар освен наведениот во самиот материјал.
Бидејќи никој друг не побара збор претресот беше заклучен 
ГЛАСАА: ЗА – 19 советници         ПРОТИВ – нема              ВОЗДРЖАНИ- нема
    Се констатира дека Одлукатае усвоена.

13-та точка- Предлог-Заклучок за усвојување Извештај за извршување на одлуките донесени од страна на Советот на Општина Аеродром за период од 01.05.2022 година до 01.08.2022 година.
Бидејќи никој  не се јави за збор претресот беше заклучен и точкатабеше ставена на гласање.
ГЛАСАА: ЗА – 26советници         ПРОТИВ – нема               ВОЗДРЖАНИ- нема
Се констатира дека Заклучокот е усвоен.

14-та  точка  - Предлог-Одлука за избор на спортски клубови,спортски здруженија и здруженија на граѓани кои организираат спортски манифестации кои ќе бидат поддржани од средствата на Буџетот на Општина Аеродром за 2022 година во делот на организација на спортски манифестации.
За збор се јави Советникот Даниел Самарџински каде што кажа дека ќе гласаат ЗА оваа точка но напомена дека треба во иднина да се внимава повеќе гласот да се даде на целиот проект да допре информацијата до секого, до секој спортист бидејќи сметам дека има многу повеќе спортисти и клубови од оние што конкурирале и е многу мала бројката.
СоветникотДаркоМасларковски се јави за зборкадешто кажа дека го поддржуваатспортот и културата, она штомупречи е точкатакоја е ставена на дневенред за којанемале никакви информации ниту па имало комисија за истата.
Претседателот на Совет Дејан Митески одговори во иднина даваме заклучок за сите точки каде што се распределуваат финансиски средства по однос на културата и по однос на спортот заедно со извештајот за спортските клубови односно културните друштва да ги добиваме нивните апликации во електронска форма.
Бидејќи никој друг не се јави за збор точката беше ставена на гласање.
ГЛАСАА: ЗА – 26 советници         ПРОТИВ – нема               ВОЗДРЖАНИ- 1 советник
Се констатира дека Одлуката е усвоена.

15-та точка  - Предлог-Одлука за утврдување бесправен објект за кој не може да се изврши вклопување на објектот во урбанистичко-планска документација (објект на КП 2171/2 КО Кисела Вода 2)
Претставник од секторот за урбанизам даде кратко образложение
Бидејќи никој друг не побара збор претресот беше заклучен и точката беше ставена на гласање.
ГЛАСАА:  ЗА – 19советници       ПРОТИВ – нема    ВОЗДРЖАНИ- нема 
Се констатира дека Одлуката е усвоена.


16-та точка–Предлог-Одлука за утврдување бесправен објект за кој може да се изврши вклопување на објектот во урбанистичко-планска документација (објект на КП5695/1 КО Кисела Вода 2)
Претставник од секторот за урбанизам даде кратко образложение.
Бидејќи никој друг не побара збор претресот беше заклучен и точката беше ставена на гласање.
ГЛАСАА:  ЗА – 20 советници       ПРОТИВ – нема    ВОЗДРЖАНИ- нема 
Се констатира дека Одлуката  е усвоена


17-та точка-Советнички прашања

Советникот Даниел Самарџиски-се работи за барање од граѓанин до Општина Аеродром, жител на село Долно Лисиче Славе Атанасовски кој што се интересира дали може да се промени Дупот за Долно Лисиче. Ме интересира како му е одговорено на овој граѓанин.


Советникот Горан Костовски-Дали сме и ние една од тие Општини што и должевме на ЈСП на Град Скопје.

Советничката Вангелина Мојаноска-прашањето се однесува за извештајот што го усвоивме за извршување на одлуките,овде има врз основа на исплатени средства, парична помош на семејства кои што имаат првачиња во учебната 2022/2023 година, исплатени се 668 семејства со прваче но не се исплатени над  95 семејства. Бидејќи овој извештај се однесува до август, дали останатите ги добиле тие средства или пак ако не се добиени која е причината што не ги добиле.

Советничката Благица Сековска- Првото прашање е за Народните кујни каде функционираат  народните кујни, на каков начин функционираат тие социлални случаи кои што имаат потреба од народна кујна се опслужени со оброк, и да ми се даде одговор се во врска со функционирањето на  народни  кујни.

-Второто прашање  низ Општинава на секој чекор има казина, ме интересира дали Општината има некакви ингеренции. Казината се наоѓаат многу близу до Основните и средните училишта, ме интересира кој ги регулира, колку може да бидат до школите, кој им даде дозвола за нивно отварање и дали може тука да се реагира на тоа прашање од страна на Општината.

Советникот Милутин Ристески-постави прашање до Градоначалникот  кое гласи- зошто наместо да се заблагодари јавно на Државната лотарија Градоначалникот односно службите во соопштението имаат напишано дека се работи за општествено одговорна компанија без притоа да се напомени името на компанијата. Дали  Градоначалникот знае дека акционерското друштво Државна лотарија за да може да донира во Основните учичишта на територија на Општина Аеродром мора предходно да добие позитивно мислење од Министерството за образование и наука што е направено на 02. Септември 2022 год. Добиено е такво позитивно мислење и согласност од Министерството за правда кое што е исто така добиено на 06 Септември 2022 год.

Второто прашање се однесува до Градоначалникот- знае ли Градоначалникот дека според законот за финансирање на единиците на локалната самоуправа има обврска да добие согласност за оваа донација и од Советот на Општина Аеродром. Се поставува прашањето која е причината поради која  што Градоначалникот не побарал согласност од Советниците на Општина Аеродром.

 Советничката Сања  Несторовска-Лазарова-Под чии ингеренции се наоѓа делот под железничка станица под пајак службата? Таму има хаварисани возила , дали Општината е запознаена дека во тие хаварисани возила кои што се оставени таму има бездомници кои што живеат таму. Дали Општината планира да превземе нешто со тоа.

Советничката Александра Петковска –Николовска- имам прашање од родителите на учениците од училиштето Александар Македонски дека од нив се бара да носат прибор за хигиена и канцелариски материјали. Прашањето ми е кој ги врши набавките на овие средства и дали оваа информација е точна.

Советникот Дејан Ристовски-колку противпожарни друштва дејствуваат во Општина Аеродром и колку пари добиваат од Општината.

-Во Општина Аеродром сијалиците сеуште светат преку ден а знаеме во каква криза се наоѓаме и дали може сите сијалици да светат барем до 23 часот.

-Според одговорот даден од Општината за одобрение за легализација, за последните 6 месеци околу 355 одобренија се издадени од вкупно 9300 барања каде што 4000 барања треба да се решат. Дали може да се забрза тој процес бидејќи луѓето предолго чекаат.

Советничката Сузана Делева-колкав износ плаќаат родителите за топол оброк што добиваат децата во училиштата.
- колку семејства социјално загрозени и самохрани родители Општината им го субвенционира надоместокот за топол оброк во училиштата.

Советникот Дарко Масларковски-до секторот за урбанизам граѓаните прашуваат зошто во Горно Лисиче во дупот е изоставен ЈИ05 и дел од него е влезен во ЈИ04 и нема никакво поместување и не можат да почнат процедури за легализација. Кога би се донел  дуп за ЈИ05 и ЈИ06. Дали има план и кога би се донел дуп за оваа област од Општината.

-На улица 1615 во кампањата на минатите локални избори е изградено игралиште каде што има кош кој што е на неколку метри од терасите на граѓаните. Граѓаните се имаат обратено до Општината уште веднаш на 24. 2021 година урбанизациска единица 17 бр.1012/1 прилог 2. Барањето го поднесува фирмата која е задолжена за хигиената во таа зграда и тие бараат да биде преместен кошот а во иднина ако може да се направи пермутација на целото кошаркарко игралише, игралиштето да биде подалеку од зградите а пред зградите да биде хортикултурното уредување.

-Во основното училиште Блаже Конески едно  одделение првачиња бидејќи немало каде да ги сместат учениците истите биле сместени во кабинетот  по хемија и седат на столици кои што не се соодветни за нив. Дали Општината е запознаена со тоа и дали на некаков начин може да обезбеди некоја ставка од буџетот или некоја донација да се обезбедат нормални услови на првоодделенците.Во истото училиште кон родителите била упатена закана доколку јавно реагираат ќе ги сместеле во некоја училница позната како затворот. Исто така од самите родители било побарано да финансираат шкафчиња за своите деца. Прашањето е дали Општината е запознаена со ова и дали нема да реагира на таквиот однос на Директорката на училиштето.

-Прашање до Градоначалникот, дали ќе има отчет за сработеното за оваа година.

-Дали конечно стигна информација кога ќе започне да работи градинката во Стар Аеродром.

-Шестото прашање е во врска со тоалетите,дали е исконтактирано со оние кои што им ги изнајмуваат просторите на Општината и ако е стапено во контакт дали истите планираат да превземат нешто околу одржувањето на истите.

-Зошто не се одговорени голем дел од прашањата

Секретарот на Општина Аеродром Јулиана Павковска на ова одговори дека со оглед на тоа дека и минатиот пат имавме реакција дека не се одговара на советнички прашања, беа побарани сите прашања со дадените одговори од одделението за работи на Советот каде што впечатокот не е таков како што го изнесувате на говорница. Во секој случај кога не сте задоволни од одговорот на советничкото прашање треба да се исконтактираат службите кои се одговорни, исто така да не дојде до забуна кога Градоначалникот е присутен на седница и го дава одговорот па го сметате за недоволен па од таму сметате дека не ви е одговорено.

-Од секторот за урбанизам да се одговори за зградата во мичурин дека нема право да се дадат документите и регистар од комуналната инспекција, кој, колку и каде узурпираат јавен простор во Општина Аеродром и колку и кому се плаќа за тоа.

Советникот Миле Климовски постави прашање до Градоначалникот-еден од приорите на Градоначалникот во неговиот мандат и во програмата беше  безбедноста на граѓаните во Општина Аеродром. На 14.10 овој месец се случи еден настан каде што во Општинат, односно во поширокиот простор во градот предизвика загриженост и разочараност. Од тие причини сакам да го прашам Градоначалникот што е превземено од страна на надлежните служби и контактите на Градоначалникот во врска со овој настан.



Дневниот ред беше исцрпен.
Со тоа  заврши 17-та седница на Советот на Општина Аеродром.

